
Numri i lëndës: 2021:064956 

Datë: 28.02.2024 

Numri i dokumentit:     05385747 

 

C.nr. 539/21  

 

GJYKATA THEMELORE NË PEJË -  Departamenti i Përgjithshëm, gjyqtari Vegim Maloku në 

çështjen juridike - kontestimore të paditësit: M. e F. P. dhe T., të cilën e përfaqëson Ministria e 

Drejtësisë, Avokatura Shtetërore – avokati shtetëror F.Xh., me adresë në ish Pallatin e Rilindjes, 

Komuna e Prishtinës, kundër të paditurit F. (O.) Z. nga fsh.O., K-P., me bazën juridike, pasurim 

i pa bazë, vlera e kontestit, 82,50 euro, në seancën e shqyrtimit kryesor dhe publike, me datën 

14.02.2024 mori kurse me datën 28.02.2024 përpiloj këtë: 

A K T G J Y K I M 

 

I. APROVOHET NË TËRËSI SI E  BAZUAR, kërkesë padia e paditëses : M. e F. P. 

dhe T.,  kundër të paditurës F. (O.) Z. nga fsh.O., K-P.,  dhe  DETYROHET e paditura 

F.(O)Z., që në emër të pasurimit të pa bazë që shumën e mjeteve në vlerë prej 82.50 

euro ti kthej në llogarinë e paditëses M. e F. P. dhe T.,  dhe atë me kamatë ligjore prej 

8%, të llogaritur nga dita e paraqitjes së padisë 07.04.2021 e deri në pagesën 

definitive, në afat prej 7 ditësh nga dita e plotfuqishmërisë së këtij aktgjykimi e nën 

kërcenim të përmbarimit më forcë. 

II. Secila palë i bartë shpenzimet e veta të procedurës. 

 

A r s y e t i m 

I. Historiku i Procedurës: 

 

Paditësja në këtë gjykatë me datën, 07.04.2021, ndaj të paditurit ka ushtruar padi, me bazën 

juridike, pasurimi pa bazë, vlera e kontestit, 82.50  euro.  

 



 Numri i lëndës: 2021:064956 
 Datë: 28.02.2024 
 Numri i dokumentit: 05385747 
 

2 (7)  

 2
0

2
1

:0
6

4
9

5
7

 

Me dt.14.02.2024 në seancën e shqyrtimit gjyqësor, gjykata sipas propozimit të palës paditëse 

për korrigjimin e emrit të palës paditëse, përmes aktvendimit ka lejuar korrigjimin e emrit të 

palës paditëse nga M. e F. P. dhe T.,  dhe M. S. në M. e F. P. dhe T.,   për shkak të bashkimit të 

këtyre Ministrive. 

 

II. Pretendimet e ndërgjyqësve 

 

Përfaqësuesi i autorizuar i paditëses, me padi ka theksuar se i padituri F.(O) Z. ka qenë 

shfrytëzues i Ndihmave Sociale Familjare, sipas Ligjit për Skemat e Ndihmës Sociale dhe sipas 

kërkesës së Divizionit të Qendrës për Punë Sociale është kërkuar që kthimi i mjeteve të marra 

pa baza ligjore, për arsye se pas verifikimeve në Administratën Tatimore të Kosovës, është 

vërtetuar se i padituri nuk i plotëson kushtet, kriteret e ligjit për te qenë shfrytëzues i ndihmave 

sociale dhe si pasoj e kësaj paditësi i ka ndërpre Ndihmën Sociale dhe i ka kërkuar kthimin e 

mjeteve sipas Udhëzimit Administrativ Nr.08.2010. Pasi QPS në Pejë nuk arritur të bëjë 

marrëveshje me familjaret e të paditurit për kthimin e pagesës së ndihmës sociale të realizuara 

pa bazë ligjore, QPS është obliguar të inicioj procedurën për kthimin e pagesës, me bazë ligjore 

procedura për kontestet e vlerës se vogël, me të cilën paditësi ka kërkuar që të aprovohet 

kërkesëpadia e paditëses dhe që të detyrohet i padituri që shumën e mjeteve në vlerë prej 82.50 

euro me kamatë 8% nga dita e paraqitjes se padisë, ti kthej në llogarinë e paditësit, në afat prej 

15 ditësh nga dita e plotfuqishmërisë së këtij aktgjykimi e nën kërcenim të përmbarimit më forcë 

dhe që të obligohet i padituri, që paditëses t’ia kompensoi edhe shpenzimet e procedurës 

kontestimore. Gjatë shqyrtimit gjyqësore ka deklaruar se fillimisht   gjykatën e  njoftojmë se 

emri i  palës paditëse me vendimin  e qeverisë MMPS  është  shkrirë  në M. e F. etj  ku nga  tani 

e  tutje  është M. e F. P. dhe T.,  kurse  pjesa tjetër mbetet e  pa ndryshuar. Gjatë seancës së 

shqyrtimit kryesor ka deklaruar se qëndrojmë pranë padisë së paraqitur në gjykatë dhe  kërkojmë 

nga  gjykata   që e njëjta të aprovohet  në tërësi si e bazuar për arsye  se e paditura  ka përfituar  

shumën prej 82.50 euro  pa  bazë  ligjore  në kundërshtim  me  Ligjin  për Skema  të ndihmës 

Sociale  nr. 2003/15, andaj  duke u bazuar  në udhëzimin  administrativ 08/2010 kërkojmë nga  

gjykata që  ta  aprovoj kërkesëpadisë  si të bazuar dhe  të mundësohet  kthimi i mjeteve.  I ka 

propozuar që të administrohen provat  nga  padia, ndërsa në fjalën përfundimtare i autorizuari i 

palës paditëse ka deklaruar se meqenëse L.Z.  i biri i F.Z. ka  qenë  i punësuar  në muajin shkurt 

të vitit 2020 në  NNT Sh...-Q.... njëkohësisht  familja ka  qenë  shfrytëzueses e ndihmës  sociale 

për muajin shkurt të vitit 2020 në shumën prej 82.50 euro kjo  në kundërshtim me ligjin e 

lartcekur   dhe  sipas tentimit ose përpjekjeve  të QPS nuk është arritur  marrëveshje  për  kthim 

të mjeteve atëherë jemi detyruar  të bëjmë padi pranë  gjykatës dhe me këtë  kërkojmë  gjykata   

që  të njëjtën ta  aprovoj në tërësi  si të bazuar. Shpenzimet  e procedurës i ka kërkuar për aq sa 

janë krijuar . 

 

Gjykata me aktvendim të dt.14.05.2021 e ka detyruar palën e paditur që në afat prej 15 ditësh 

nga dita e dorëzimit të  padisë së ushtruar nga paditësi, të bëjë përgjigje në padi dhe të deklaroj 

se a e pranon apo e konteston kërkesë padinë e paditësit, të cilën pala e paditur nuk ka bërë 

përgjigje në padi. 

 

Gjykata pas kësaj ka caktuar edhe seancën e shqyrtimit kryesor te datës 14.02.2024, por pala e 

paditur nuk ka qenë prezentë, ku  Gjykata ka konstatuar se pala e paditur ftesën për seancë e ka 

pranuar me dt. 31.01.2024 mirëpo mungesën nuk e ka arsyetuar, ku pas kësaj i autorizuari i palës 

paditëse  gjykatës i  ka propozuar që seanca e shqyrtimit kryesor të mbahet në mungesë të  

paditurit. 

 

Pas kësaj gjykata konform nenit 423.4 të LPK-së ka vendosur që seanca e shqyrtimit kryesor të 

mbahet në mungesë të palës së paditur, duke vazhduar me procedurën e provave. 

 

III. Provat e administruara nga gjykata 

 

Gjykata në këtë çështje juridike - kontestimore me qëllim të vërtetimit të plotë të gjendjes faktike, 

sipas propozimit të palës paditëse ka zhvilluar procedurën dhe ka administruar provat: inicimin 

e procedurës gjyqësore  për  kthimin e  ndihmës  sociale të  fituar  pa bazë ligjore  e dt.05.10.2020 

me nunër ...,  të dhënat   e parashtruesit të  kërkesës për F.Z., fletë dorëzimin e dt. 05.06.2020 

me numër 133, njoftimin nga ATK për  periudhën mars 2020, aktvendimin me  numër 08/04/20 

, aktvendimin me numër të lëndës 18047 i dt. 16.05.2019, kërkesën për ndihmë sociale të dt. 

22.06.2019, transaksionet  e konsumatorit për M.Z.  e dt. 01.01.2017 deri me dt. 31.11.2017, 

formularin  për  përllogaritjen e të mirave  materiale me  numër 18047 i dt. 08.05.2019, dëftesën  

për parashtrimin e kërkesës për ndihmë sociale e dt. 08.05.2019, kopja e  lejes së njoftimit për të 

paditurën F.Z., certifikatën e  lindjes  për F.Z e lëshuar me dt. 22.05.2017, certifikatën e  vdekjes 

për M.Z.  të leshur me dt. 06.07.2016, ekstraktin nga  regjistri i gjendjes  civile për L.Z. të dt. 

22.05.2017, deklaratën për bashkësinë familjare të dt. 15.03.2019, aktvendimin e dt. 14.05.2018  

me numër 18047, vërtetimin mbi  gjendjen ekonomike të dt. 07.05.2019 për F.Z., vërtetimin mbi  

gjendjen ekonomike të dt. 07.05.2019 për L.Z., vlerësimin e komisionit mjekësor me numër 

18047 për F.Z. dhe si provë gjykata ka administruar edhe deklarimet e palëve ndërgjyqëse gjatë 

shqyrtimeve gjyqësore si dhe në fjalën përfundimtare. 

 

IV. Vlerësimi faktik dhe juridik i gjykatës: 

 

Pasi që gjykata bëri vlerësimin e secilës provë veç e veç, dhe të gjitha së bashku e në lidhmëni 

njëra me tjetrën, e duke u mbështetur në dispozitat e nenit 8, të Ligjit për Procedurën 

Kontestimore - LPK-së, arriti në përfundim se në këtë çështje juridike - civile duhet vendosur si 

në dispozitiv, të këtij aktgjykimi, pasi që: Kërkesëpadia e paditësit është në tërësi e bazuar.  

 

Fillimisht, gjykata konstaton se përmes ekstraktit nga regjistri qendror i gjendjes civile për L.Z. 

dhe certifikatës së lindjes F.Z. e dt.22.05.2017 si dhe deklaratës për bashkësinë familjare e dt. 

15.03.2019, vërtetoj faktin se e paditura F. dhe L.Z., janë në marrëdhënie familjare përkatësisht 

në lidhje gjaku, ku e paditura e ka djalë Lirimin. 

 

Me aktvendimin me numër .... i datës 16.05.2019, gjykata vërtetoj faktin se F.Z.  i ishte aprovuar 

kërkesa për ndihmë sociale nga data 14.05.2019 e deri me datën 30.04.2019 nga M. e P. dhe 

M.S., me kusht që gjatë kësaj periudhe familja ti plotësojë kriteret ligjore për skemën e Ndihmës 

Sociale (pika II e këtij aktvendimi), kurse në pikën III të këtij aktvendimi, familja është obliguar 

që për çdo ndryshim të rrethanave socio-ekonomike të njoftojë Qendrën Për punë Sociale. 

 

Më pas, përmes Aktvendimit me numër .. i dt. 08.04.2020, të lëshuar nga M. e P. dhe M.S.,  i 

është ndërprerë pagesa e ndihmës F.O.Z. e lindur me datë 11.10.1963 me vendbanim në O. 

Komuna e P.,  për shkak se anëtari i familjes është gjetur në listat e ATK –së (N.NT. Sh... – Q.), 

e i cili vendim ka hyrë në fuqi që nga dita e nënshkrimit. 

 

Nga njoftimi i ATK për  periudhën mars 2020, gjykata vërtetoj faktin se djali i të paditurës, L.Z., 

në muajin shkurt të vitit 2020 nga firma(N.NT. Sh... – Q.), ka pranuar të hyra financiare nga kjo 

kompani, e ku  në këtë periudhë, familja e tij ka qenë shfrytëzuese e ndihmave sociale në lartësi 

prej 82.50 euro.  

 

Gjykata nga të lartcekurat, ka vërtetuar këtë gjendje faktike se të paditurës i është aprovuar 

kërkesa për ndihmë sociale si person që ka plotësuar kushtet nga data 14.05.2019 e deri më datën 

30.04.2019, ku ishte njoftuar qysh me vendim se në rast se ndryshon gjendja financiare është e 

obliguar që të njoftoj QPS, e ku më pas, djali saj në muajin 02.2020 ka realizuar të hyra financiare 

e që u vërtetua përmes dëshmisë nga ATK, e si rezultat i kësaj paditësja i ka ndërprerë ndihmat 

sociale për të paditurën. Se e paditura me personin L.Z. janë në lidhje familjare, përkatësisht 

nënë dhe djalë u vërtetua përmes certifikatës së lindjes për të paditurën ekstraktin nga regjistri i 

gjendjes civile për L.Z. dhe dëshminë e bashkësisë familjare. 

 

Se paditëses i takon e drejta që e paditura të ia kthejë të hollat që ka pranuar pa bazë ligjore, e që 

u vërtetua si më lartë, gjen mbështetje në dispozitën e nenit 8 të Udhëzimit Administrativ 

nr.08/2010 për procedurat administrative të kthimit të pagesave nga shfrytëzuesit e skemës së 

ndihmës sociale të fituara pa bazë ligjore, e lidhur me nenin 5 par. 1 të po të njëjtit udhëzim ku 

përcaktohet se “Në rastet kur Njësia e Kontrollit dhe Mbikëqyrjes apo Organi i Autorizuar i 

Autoritetit Përkatës, gjatë procedurave të kontrollit dhe inspektimit, vlerëson se faktet e 

prezantuara në kërkesën për ndihmë sociale nuk janë të vërteta apo se shfrytëzuesi i ndihmës 

sociale nuk e ka informuar Autoritetin Përkatës për ndonjë ndryshim të rrethanave të cilat 

ndikojnë në  shfrytëzim e paligjshëm të ndihmës sociale,  shfrytëzuesi i ndihmës sociale është i 

obliguar t’i kthejë të gjitha ato pagesa të ndihmës sociale të cilat i ka marrë nga ndryshimi i 

statusit socio-ekonomik të tij.” Obligimi i të paditurës për ndryshim të rrethanave ekonomike 

rrjedh dhe nga neni 8 par 2 i Ligjit  nr. 2003/15 Për Skemën e Ndihmës Sociale të Kosovës ku 

parasheh “Familja që merr ndihmë sociale duhet ta informojë menjëherë organin përkatës për 

çdo ndryshim të rrethanave, të cilat mund të ndikojnë në të drejtën e tyre për ndihmë sociale”.  

 

Sa i përket aplikimit të drejtës materiale, apo bazës juridike të kërkesëpadisë, sipas nenit 2.2 të 

LPK-së, gjykata nuk është e lidhur me thëniet e palëve që kanë të bëjnë me të drejtën materiale, 

por të njëjtën e çmon sipas çmuarjes së lirë, andaj në çështjen konkrete paditësi të drejtën e tij 

për të i ofruar gjykata mbrojtje juridike për realizimin e kërkesës së tij pretendonte se e ka nga 

burimi i drejtës së detyrimeve i Pasurimit të pa bazë ashtu siç e ka përcaktuar në padinë e tij, por 

që edhe gjykata me këtë rast konsideron se në këtë çështje kontestimore duhet të aplikohen 

dispozitat nga neni 194 i LMD-së, pra rregullat e pasurimit të pa bazë. 

 

Përfundimi dhe qëndrimi i gjykatës lidhur me zbatimin e të drejtës materiale në bazë çmuarjes 

së lirë dhe gjendjes faktike të diktuar nga zhvillimi i çështjes është se pala e paditëse mbrojtjen 

gjyqësore për të realizuar kërkesën e ka të bazuar konform burimit material nga drejta e 

detyrimeve “pasurim i pa bazë” ku në bazë të këtij burimi parashihet forma e dëmit sipas nenit 

194 par. 1 të LMD-së “Secili person që pasurohet pa bazë ligjore në dëm të një tjetrit, është i 

detyruar të kthejë atë që ka marrë nga tjetri, ose ndryshe të kompensojë vlerën e fitimit të 

arritur”. Për lindjen e pasurimit të pa bazë, duhet të përmbushen disa kushte si: a) që të ekzistoj 

pasurimi i cili mund të shprehet në rritjet të aktivit dhe zvogëlim të pasivit, b) që pasurimi të jetë 

shkaktuar në kurriz – dëm të personit tjetër e që mund të jetë i shprehur me kalimin e një pjese 

të pasurisë nga një person në personin tjetër, më pagesën e shumës e të hollave, në dorëzimin e 

ndonjë sendi apo më kryerjen e ndonjë veprimi c) që të ekzistoj lidhja shkakore në mes të 

pasurimit dhe varfërimit dhe d) pasurimi duhet të jetë bërë pa bazë juridike apo në fillim 

gjegjësisht në krijimin e raportit të detyrimeve baza juridike ka ekzistuar mirëpo me kalimin e 

kohës ajo bazë ka dështuar. 

 

Gjykata, vlerëson se me këtë rast janë plotësuar në plotni këto kërkesa ligjore, për shkak se e 

paditura është pasuruar në shumën prej 82.50 euro kurse paditësja është varfëruar në këtë shumë, 

ku të paditurës i është rritur aktiva, ndërsa është shkaktuar në dëm të paditëses kjo rritje, dhe se 

ky pasurim i të paditurës ka ardhur pa bazë ligjore, ngase e paditura qysh kur ka fituar të drejtën 

për asistencë sociale ka qenë e njoftuar për obligimin e saj që të njoftoj QPS-ën për ndryshimet 

e rrethanave socio ekonomike, në këtë rast kur djali i saj është punësuar dhe ka pranuar pagë, 

por që më pas kjo bazë juridike ka rënë për shkak de M. i ka ndërprerë asistencën sociale për 

faktin e sipër cekur, se djali i të paditurës ka pranuar pagë. 

 

Meqenëse e paditura me asnjë provë të vetme, nuk e ka argumentuar të kundërtën, e cila as që 

është paraqitur në seancën e shqyrtimit gjyqësor dhe as që ka bërë përgjigje në padi, andaj gjykata 

është vënë para një situate të tillë dhe duke u bazuar në këtë gjendje faktike erdhi në përfundim 

dhe vërtetoj se ekziston detyrimi juridik - civil, ndaj paditëses për pasurim të pa bazë, në shumën 

prej:  82.50 euro. 

 

Tutje Gjykata ka shton se duke ju referuar dispozitës së nenit 7 të LPK-së, palët kanë për detyrë 

ti paraqesin të gjitha faktet mbi të cilat i mbështesin kërkesat e veta dhe të propozojnë prova me 

të cilat konstatohen faktet e tilla, ndërsa me dispozitat e nenit 319.1 të LPK-së, parashihet se 

secila palë ndërgjyqëse ka për detyrë ti provoi faktet mbi të cilat i bazon kërkimet dhe 

pretendimet e veta, sepse në rastin konkret paditësi, me provat e administruara gjatë shqyrtimit 

kryesor arriti të argumenton bazën e kërkesëpadisë dhe lartësinë e saj edhe pse ligjërisht si palë 

paditëse ka për detyrë ta bëj atë, konkretisht të provojë faktin se e paditura është përgjegjëse që 

të kthejë të hollat për lartësinë që është pasuruar pa bazë ligjore. 

Gjykata nuk ka dhënë vlerësim për provat e tjera të cilat i ka administruar, ngase të njëjtat kanë 

pasë të bëjnë me procedurën administrative për realizimin e të drejtës në skemë sociale, dhe si 

të tilla nuk kanë qenë të rëndësishme për çështjen, ngase vendimtare ka qenë nëse e paditura e 

kishte asistencën sociale, nëse e njëjta i është ndërprerë dhe nëse familjari i saj ka pranuar të hyra 

financiare nga puna gjatë periudhës sa ka qenë me asistencë sociale, e të cilat i vërtetuan përmes 

provave të elaboruara si më lartë. 

 

Lidhur me lartësinë e kamatës së llogaritur prej 8 %, gjykata vendosi në kuptim të nenit 382 të 

LMD-së, sipas të cilit Debitori që vonon në përmbushjen e detyrimit në të holla debiton, përpos 

borxhit kryesor, edhe kamatën. Lartësia e kamatëvonesës është tetë përqind (8%) në vit, përveç 

nëse parashihet ndryshe me ligj të veçantë. Sipas vlerësimit të gjykatës, kamata fillon të rrjedhë 

nga momenti i parashtrimit të kërkesës e në rast të mos parashtrimit të kërkesës në procedurë 

gjyqësore, atëherë si moment i fillimit të rrjedhës së kamatës është koha e ushtrimit të padisë me 

datë 07.04.2021. 

Lidhur me shpenzimet e procedurës kontestimore gjykata vendosi në bazë të nenit 450 të LPK-

së, ngase pala paditëse si organ shtetëror është ë liruar nga taksat gjyqësore, kurse shpenzime të 

tjera nuk janë krijuar. 

UDHËZIM JURIDIK: Kundër këtij Aktgjykimi, palët kanë të drejtë ankese në afat prej 7 ditësh 

nga dita e pranimit të këtij aktgjykimi, Gjykatës së Apelit në Prishtinë, e nëpërmjet të kësaj 

Gjykate. Ankesa mund të paraqitet vetëm për shkak të shkeljes esenciale të dispozitave mbi 

procedurën kontestimore dhe për shkak të zbatimit të gabuar të së drejtës materiale, sipas nenit 

490.1 të LPK-së. 


